ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
__________ թվականի N ____-Ն
ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ ԱՆՑԿԱՑՎԱԾ «T1-T2-CW-01 ԳՈՅՈՒԹՅՈՒՆ ՈՒՆԵՑՈՂ ԱՇՏԱՐԱԿ-ԹԱԼԻՆ M1 ԱՎՏՈՃԱՆԱՊԱՐՀԻ Km 29+600-ից ՄԻՆՉԵՎ Km 71+500 (ՀԱՏՎԱԾ 1), ԵՐԵՎԱՆ-ԱՐԱՐԱՏ M2 ՃԱՆԱՊԱՐՀԻ Km 9+312 –ից ՄԻՆՉԵՎ Km 47+400 (ՀԱՏՎԱԾ 2) ԵՎ ԵՐԵՎԱՆ-ԱՇՏԱՐԱԿ M1 ՃԱՆԱՊԱՐՀԻ Km 18+370-ից ՄԻՆՉԵՎ Km 29+773(ՀԱՏՎԱԾ 3)  ՎԵՐԱԿԱՌՈՒՑՈՒՄ ԵՎ ԲԱՐԵԼԱՎՈՒՄ» ՄԻՋԱԶԳԱՅԻՆ ԲԱՑ ՄՐՑՈՒՅԹԻ ԱՐԴՅՈՒՆՔՆԵՐԸ ՀԱՍՏԱՏԵԼՈՒ ՄԱՍԻՆ
Հայաստանի Հանրապետության կառավարության 1999 թվականի դեկտեմբերի 22-ի «Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին ծրագրերի իրականացման միջոցառումների մասին» N 765 որոշման 1-ին կետի «բ» ենթակետով հաստատված օրինակելի կանոնադրության 23-րդ կետին համապատասխան` Հայաստանի Հանրապետության կառավարությունը որոշում է.

1. Հաստատել Հայաստանի Հանրապետության և Ասիական զարգացման բանկի կողմից համատեղ ֆիանասավորմամբ իրականացվող Հյուսիս-հարավ ճանապարհային միջանցք ներդրումային ծրագրի շրջանակներում հայտարարված «T1-T2-CW-01 Գոյություն ունեցող Աշտարակ-Թալին M1 ավտոճանապարհի Km 29+600-ից մինչև Km 71+500 (Հատված 1), Երևան-Արարատ M2 ճանապարհի Km 9+312 –ից մինչև Km 47+400 (Հատված 2) և Երևան-Աշտարակ M1 ճանապարհի Km 18+370-ից մինչև Km 29+773(Հատված 3)  վերակառուցում և բարելավում» միջազգային բաց մրցույթի արդյունքները` 250 միլոն ԱՄՆ դոլար արժեքով (ներառյալ հարկերը)` մրցույթի հաղթող ճանաչելով «Կորսան Կորվիամ Կոնստրուքսյոն, Էս Ա» (Corsan Corviam Construccion, S.A) իսպանական ընկերությանը:
2. Լիազորել Հայաստանի Հանրապետության Տրանսպորտի նախարարին Հայաստանի Հանրապետության անունց կնքել կապալի համապատասխան պայմանագիր մրցույթում հաղթող ընկերության հետ:
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
«ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ ԱՆՑԿԱՑՎԱԾ «T1-T2-CW-01 ԳՈՅՈՒԹՅՈՒՆ ՈՒՆԵՑՈՂ ԱՇՏԱՐԱԿ-ԹԱԼԻՆ M1 ԱՎՏՈՃԱՆԱՊԱՐՀԻ Km 29+600-ից ՄԻՆՉԵՎ Km 71+500 (ՀԱՏՎԱԾ 1), ԵՐԵՎԱՆ-ԱՐԱՐԱՏ M2 ՃԱՆԱՊԱՐՀԻ Km 9+312 –ից ՄԻՆՉԵՎ Km 47+400 (ՀԱՏՎԱԾ 2) ԵՎ ԵՐԵՎԱՆ-ԱՇՏԱՐԱԿ M1 ՃԱՆԱՊԱՐՀԻ Km 18+370-ից ՄԻՆՉԵՎ Km 29+773(ՀԱՏՎԱԾ 3)  ՎԵՐԱԿԱՌՈՒՑՈՒՄ ԵՎ ԲԱՐԵԼԱՎՈՒՄ» ՄԻՋԱԶԳԱՅԻՆ ԲԱՑ ՄՐՑՈՒՅԹԻ ԱՐԴՅՈՒՆՔՆԵՐԸ ՀԱՍՏԱՏԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1.
Իրավական ակտի անհրաժեշտությունը (նպատակը)

Համաձայն Հայաստանի Հանրապետության և Ասիական զարգացման բանկի (ԱԶԲ) միչև 2009թ. սեպտեմբերի 12-ին և 2011թ. մայիսի 30-ին կնքած պայմանագրերի «Հյուսիս-հարավ ճանապարհային միջանցքի ներդրումային ծրագրի» շրջանակներում ՀՀ Տրանսպորտի և կապի նախարարության կողմից 2011թ. օգոստոսի 2-ին հայտարարվել էր Աշտարակ-Թալին M1 ավտոճանապարհի կմ 29+600-ից մինչև կմ 71+500, Երևան-Արարատ M2 ավտոճանապարհի կմ 9+312–ից մինչև կմ 47+400 և Երևան-Աշտարակ M1 ավտոճանապարհի կմ 18+370-ից մինչև կմ 29+773 վերակառուցման և բարելավման շինարարական աշխատանքների իրականացման նպատակով կապալառուի ընտրության մրցույթ:
Հայտերի ներկայացման սահմանված վերջնաժամկետն էր 2011թ.-ի  հոկտեմբերի 10-ը: Վերջնաժամկետին հայտեր են ներկայացրել 6 կազմակերպություններ`

	Կազմակերպություն
	Երկիր
	Հայտի գնահատված գին (ԱՄՆ դոլար)

	COVEC-CRFG Consortium
	Չինաստան
	212 720 975,79

	Sanjose Constructora S.A 
	Իսպանիա
	229 992 196,52

	Sinohydro Corporation Limited 
	Չինաստան
	237 296 451,30

	China Civil Engineering Construction Corporation 
	Չինաստան
	245 395 730,46

	Corsan Corviam Construccion S.A. 
	Իսպանիա
	263 789 880,30

	China Road and Bridge Corporation 
	Չինաստան
	308 842 593,37

	Նախահաշվային գին

	
	240 464 142,00


Ներկայացված հայտերը մանրամասն ուսումնասիրվել են և գնահատվել գնահատող հանձնաժողովի կողմից: Գնահատման արդյունքները, համաձայն ՀՀ-ի և ԱԶԲ-ի միջև կնքված պայմանագրերի, ներկայացվել են ԱԶԲ` 2011թ.-ի դեկտեմբերի 2-ին: Համաձայն գնահատող հանձնաժողովի գնահատման արձանագրության, առաջարկվել էր պայմանագիր կնքել Sinohydro Corporation Limited կազմակերպության հետ, սակայն համաձայն ԱԶԲ-ի կողմից ս.թ. մարտի 22-ին ստացած պաշտոնական նամակի ` նշված կազմակերպության հետ պայմանագիր կնքելու առաջարկը մերժվել է, քանի որ Sinohydro Corporation Limited-ը հիմնադրված լինելով 2004 թ.-ին՝  չի բավարարում մրցութային փաստաթղթերով սահմանված ընդհանուր շինարարական փորձի առնվազն 10 տարիների առկայության  պահանջին։ Համաձայն ԱԶԲ կողմից ստացված նույն նամակի, առաջարկվել է պայմանագրային բանակցությունների հրավիրել Corsan Corviam Construccion S.A. կազմակերպությանը, որպես պահանջներին բավարարող և համապատասխանող միակ հայտատու: ԱԶԲ-ն նշված նամակով նաև թույլատրել է բանակցել Corsan Corviam Construccion S.A. կողմից ներկայացրած  գնային առաջարկի շուրջ, քանի որ այս հայտատուի առաջարկած գինը ավել  է նախահաշվային արժեքից: 

Corsan Corviam Construccion S.A. կազմակերպությունը հրավիրվել է բանակցությունների, որոնք տեղի են ունեցել ս.թ. ապրիլի 2-ին, 3-ին և 18-ին: Բանակցությունների արդյունքում հայտատուն վերանայել է իր հայտի գինը և նվազեցնելով այն 13.789  մլն ԱՄՆ դոլարով՝ առաջարկել է հայտի նոր գին՝  250 միլիոն ԱՄՆ դոլար: 

1.1 Կարգավորման հարաբերությունների ներկա վիճակը և առկա խնդիրները

Corsan Corviam Construccion S.A. կազմակերպության բանակցված պայմանագիրը ուղարկվել է ԱԶԲ: ԱԶԲ-ի կողմից բանակցված պայմանագրի հաստատումը ստացվել է ս.թ. ապրիլի 26-ին:
Համաձայն Հայաստանի Հանրապետության Վարչապետի 26 հոկտեմբերի 2009 թվականի N 892-Ա «Հյուսիս-հարավ ճանապարհային միջանցքի ներդրումային ծրագրի կառավարման խորհուրդ ստեղծելու և նրա կանոնադրությունն ու անհատական կազմը հաստատելու մասին» որոշման 1-ին կետով հաստատված  Հյուսիս-հարավ ճանապարհային միջանցքի ներդրումային ծրագրի կառավարման խորհրդի  կանոնադրության 23-րդ կետի մեկ մլն ԱՄՆ-ի դոլար և ավելի գումարով մրցույթների արդյունքները խորհրդի հաuտատումից հետո ներկայացվում են Հայաuտանի Հանրապետության կառավարություն:
1.2
Առկա խնդիրների առաջարկվող լուծումները
Առաջարկվում է հաստատել մրցույթի արդյունքները ՀՀ կառավարության որոշումով:
2.
Կարգավորման առարկան
Հյուսիս-հարավ ճանապարհային միջանցքի ներդրումային ծրագրի շրջանակներում իրականացվող գործընթացը:

3.
Իրավական ակտի կիրարկման դեպքում ակնկալվող արդյունքը.
Հյուսիս-հարավ ճանապարհային միջանցքի ներդրումային ծրագրի իրականացման ապահովումը:








Մ. Վարդանյան
